
    Annotatsiya. Maqolada eng muxim oziq-ovqat maxsuloti bo‘lgan sholi seleksiyasi 

bo‘yicha o‘tkazilgan tadqiqot natijalari bayn etilgan bo‘lib, tadqiqot natijalariga ko‘ra, 

kolleksiya ko‘chatzorida 19 ta namunalar morfobiologik va qimmatli xo‘jalik belgilariga qarab 

tanlab olingan. Tanlab olingan namunalar orasida 1000 dona vazni yirik bo‘lgan VIR 7690 

(37,6 gr), WAB 880-56-43 (39,0 gr) va 329-01 x 267-01 (40,0 gr) namunalar mavjudligi 

aniqlangan bo‘lib, tanlangan namunalar kelgusi yili chatishtirishda ota-onalik shakllari sifatida 

jalb etilishi belgilab olingani aniqlangan.  

Kalit so‘zlar: sholi, uglevod, seleksiya, ko‘chatzor, nav namuna, nav, Mustaqillik, 

Iskandar, Alanga 

АНАЛИТИЧСКОЕ ИЗУЧЕНИЕ РЕЗУЛТАТОВ ИССЛЕДОВАНИЙ ПО СЕЛЕКЦИИ 

РИСА 

Аннотaция. В стате описаны резултаты исследований по селекции риса, 

yaвлyayuщегосya важнейшим продуктом питаниya, по резултатам которого в 

питомнике коллекции по морфобиологиchеским и ценностно-хозyaйственным признакам 

отобрано 19 образцов. Среди отобранных образцов было определено, chто имеетсya 

1000 штук крупногабаритных образцов ВИР 7690 (37,6 г), ВАБ 880-56-43 (39,0 г) и 329-01 

х 267-01 (40,0 г). chто отобранные образцы будут задействованы в селекции в 

следуyuщем году в каchестве родителских форм. 

Ключевые слова: рис, углевод, селекциya, питомник, сортообразец, сорт, 

Мустакиллик, Искандар, Аланга 

ANALYTICAL STUDY OF RICE BREEDING RESEARCH RESULTS 

   Abstract. The article describes the results of the research on rice selection, which is the 

most important food product. According to the results of the research, 19 samples were selected 

in the nursery of the collection based on morphobiological and valuable economic 

characteristics. Among the selected samples, it was determined that there are 1000 pieces of 

large weight VIR 7690 (37.6 g), WAB 880-56-43 (39,0 g) and 329-01 x 267-01 (40,0 g) samples. 

It was determined that the selected samples will be involved in breeding next year as parental 

forms. 

   Keywords: rice, carbohydrate, selection, nursery, variety sample, variety, Mustaqillik, 

Iskandar, Alanga   

 

 KIRISH  

Respublikamiz aholisini tobora ortib borishi aholini oziq-ovqat maxsulotlari bilan yanada 

ta’minlash masalasini yuzaga keltirmoqda. Barcha oziq-ovqat maxsulotlari singari guruch 

mahsulotiga xam talab ortib bormoqda. Davlatimiz mustaqillikka erishgandan so‘ng barcha 

qishloq xo‘jalik ekinlari qatori sholi ekini maydonlarini ham kengaytirish, hosildorligini oshirish 

va pirovardida yalpi mahsulot miqdorini keskin ko‘paytirish masalalari kechiktirib bo‘lmaydigan 

dolzarb vazifalar sifatida xukumatimiz tomonidan bir qancha qonun va qarorlar qabul qilindi. 

ADABIYOTLAR SHARHI  

O‘zbekistonning turli sholichilik tumanlarida sholini sug‘orish uchun 1 ga yerga 20-30 

ming m3 gacha suv sarf etiladi. Hozirgi kundagi suv taqchilligi sharoitida sholichilikka 

ixtisoslashgan fermer xo‘jaliklari oldida bunday suv sarfida sholini yetishtirish qiyinchilik 

tug‘dirmoqda. Suv sarfi kamaytirish uchun seleksioner olimlar avvalom bor ertapishar navlarni 

yaratishi lozim. Ushbu yaratiladigan ertapishar navlar vegetatsiya davrini qisqaligi hisobiga suv 

sarfi kamayishiga olib keladi hamda kuzgi g‘alla ekinlaridan bo‘shagan maydonlarda takroriy 

ekin sifatida ekib qo‘shimcha hosil olish imkoniyatini yaratadi.  

Suv sarfidan tashqari mintaqamizda xozirgi kundagi eng dolzarb masala yer zaxirasini 

turli darajada sho‘rlanishi hisoblanmoqda. Rasmiy ma’lumotlarda keltirilishicha Respublikamiz 

yer zaxirasining 60-70%i sho‘rlangan bo‘lib, shundan 15%i kuchli sho‘rlangandir. Mana shu 

sho‘rlangan hududlarda sholidan yuqori hosil olishning garovi etib kelgusida sho‘rga chidamli 

navlarni yaratish hisoblanadi.  

Iqtisodiyotimizni yanada rivojlantirish, aholini kundalik ozuqasi bo‘lmish guruch 

maxsuloti bilan ta’minlash maqsadida mintaqaning noqulay iqlim sharoitiga (sho‘rlanish) 

chidamli, asosiy va takroriy ekin sifatida ekishga moslashgan, don sifati a’lo, yuqori hosilli sholi 

navlari va duragaylarini yaratish maqsadga muvofiqdir. 

Bugungi kunga kelib institutda sholining 18 ga yaqin navlari yaratilgan bo‘lib, ulardan 

yuqori hosilli UzROS 7-13, Lazurniy, Mustaqillik, Iskandar, Nukus-2 navlari Respublikamizning 

sholi ekiladigan asosiy maydonni egallagan.  

Yuqorida bayon etilgan loyihalarda olib borilgan ilmiy izlanishlar natijasida 2008 yilda 

sholining 2 ta “Guljaxon”, “Ilg‘or”, 2012 yilda “Tarona”, “Tantana” istiqbolli tizmalari Davlat 

nav sinoviga topshirilgan. “Guljaxon” va “Ilg‘or” navlari 2012 yilda Davlat reestriga kiritilib 

rayonlashtirilgan.  

Guruchning kraxmali to‘qimachilik sanoatida, parfyumer, meditsina soxasida ishlatiladi. 

Guruch qaynatmasi tabobatda davolash maqsadida ko‘p ishlatiladi. Sholining 1 kg somonida 22 

g xom oqsil va 0,24 oziqa birligi mavjud bo‘lib yem-xashak sifatida chorvachilikda keng 

ishlatiladi. Bundan tashqari sholi somoni kiyim kechak sanoatida, oyoq kiyim, ip, qop, qogoz va 

kompas tayyorlashda ishlatiladi. Sholi somonida 1% protein, 0,55% moy, 30% uglevod bor. 

Sholi somoni o‘git sifatida xam ishlatiladi, chunki 1 t somonda 8 kg azot, 1 kg fosfor va 12 kg 

kaliy mavjud. 

Bir kilogramm guruch tarkibida 4000 kaloriya bo‘lar ekan. Sholini oqlaganda o‘rtacha  

48% guruch ,16% maydalangan don, 13% qoldiqlari, 3% un va 20% qipiq chiqadi. Sholini oqlab 

guruch olganda don ishqalanadi natijada guruchning sifati o‘zgaradi. Ishqalanish natijasida oqsil 

miqdori 8,44 dan 7,75% gacha, moy miqdori 1,82 dan 0,53% gacha, kul miqdori 1,29 dan 0,64 

%gacha, to‘qima 0,35 dan 0,18 % gacha kamayadi. 

TADQIQOTNING USULLARI VA METODLARI  

Tajriba dala va laboratoriya uslubida olib borildi. Sholi seleksiyasi qishloq xo‘jalik 

ekinlarining yangi navlarini yaratish bo‘yicha umum ishlab chiqilgan uslublar asosida olib 

borildi. Sholi o‘zidan changlanuvchi o‘simliklar sirasiga kirgani uchun tadqiqotlar quyidagi 

kabul kilingan sxema asosida olib borildi. 

O‘tmishdosh ekin - soya. Kolleksiya ko‘chatzorida paykalchalar maydoni 1m2 (1m x 

1m), seleksiya ko‘chatzorlarida esa paykalchalar maydoni 2m2 (1m x 2m) ga teng. Bu 

ko‘chatzorlarda namunalar qaytariqsiz (takrorsiz) har 10-20 ta namunadan keyin standart 

Guljaxon, Ilg‘or, UzROS 7-13, Lazurniy navlari joylashtirilib qo‘lda shablon orqali ekildi. 

Urug‘ ekish normasi 500 dona/m2 . Dala tajribalari Butunrossiya sholichilik ilmiy tadqiqot 

institutining usulnomasi asosida, olingan natijalarni statistik taxlili Dospexov B.A. uslubi [6] 

asosida o‘tkazildi.  

Tadqiqotlarda quyidagi fenologik kuzatuv va o‘lchov ishlari olib borildi: 

1. Butun maydon bo‘ylab xaydov qatlamidagi chirindi, umumiy azot, fosfor va kaliy 

elementlari miqdori aniqlandi. 

2. Tajriba paykallariga mos xolda urug‘lar ekildi. 

Tajribaga mos xolda azotli ma’dan o‘g‘it me’yori bilan oziqlantirildi 

3. Fenologik kuzatishlar “Qishloq xo‘jalik ekinlari Davlat nav sinash nazoratidan 

o‘tkazish” qo‘llanmasiga asosan olib borildi. 

TADQIQOT NATIJALARI VA MUHOKAMASI  

Hisobot yilida kolleksiya ko‘chatzoriga jami 327 ta namuna ekilib o‘rganildi. Standart 

nav sifatida Guljaxon, Ilg‘or, UzROS 7-13 navlari joylashtirildi. O‘suv davrida barcha fenologik 

kuzatishlar olib borildi shu jumladan o‘simlikning unib chiqish, tuplanish, naychalash, gullash va 

pishish davrlari qayd etildi. Olib borilgan kuzatuvlar natijasida 306 ta paykalda urug‘lar qiyg‘os, 

21 ta paykalda siyrak unib chiqqanligi ma’lum bo‘ldi. O‘suv davriga qarab namunalar 3 ta 

guruxga ertapishar (o‘suv davri 110 kungacha bo‘lgan), o‘rtapishar (o‘suv davri -115- 125 

kungacha bo‘lgan) va kechpishar (o‘suv davri -130 va undan yuqori bo‘lgan) nav namunalarga 

ajratildi. Pishish davrida ko‘chatzorining har bir nav namunasidan o‘simliklar olinib biometrik 

taxlillar (o‘simlik o‘suv davri, bo‘yi, donlar soni, 1000 ta don og‘irligi) o‘tkazildi va morfologik, 

biologik va qimmatli xo‘jalik belgilariga qarab tanlab olindi.  

Maxsuldor tuplanish navning eng asosiy qimmatli-xo‘jalik belgilariga kiradi. Maxsuldor 

tuplanish nazorat Guljaxon, Ilg‘or va Uzros 7-13 navlarida mos ravishda 2,4; 2,6; va 2,8 bo‘lsa, 

tanlab olingan Tahngkn, D-195, F2-D-3, VIR 141 2006, 389 x UeROS 7/13, IR-3 namunalarda 

esa bu ko‘rsatkichlar nazorat navlar ko‘rsatkichi bilan bir xil bo‘ldi.Tanlab olingan namunalari 

orasida 1000 dona vazni yirik bo‘lgan VIR 7690 (37,6 gr), WAB 880-56-43 (39,0 gr) va 329-01 

x 267-01 (40,0 gr) namunalar mavjudligi aniqlandi.  

Ushbu tanlangan namunalar chatishtirishda ota-onalik shakllari sifatida foydalanishga 

tavsiya etildi. 

         XULOSALAR  

          Kolleksiya ko‘chatzorida 19 ta namunalar morfologik, biologik va qimmatli xo‘jalik 

belgilariga qarab tanlab olindi. Tanlab olingan namunalar orasida 1000 dona vazni yirik bo‘lgan 

VIR 7690 (37,6 gr), WAB 880-56-43 (39,0 gr) va 329-01 x 267-01 (40,0 gr) namunalar 

mavjudligi aniqlandi. Tanlangan namunalar kelgusi yili chatishtirishda ota-onalik shakllari 

sifatida jalb etilishi belgilab olindi. 

